
 

 

 

NOTULE 

VAN DIE ORANIA BEWEGING LEDEVERGADERING 

GEHOU OP SATERDAG 23 MAART 2024 OM 9:30 

BY DIE KANTIEN, ORANIA 
 

 

1. Opening en verwelkoming 

Mnr. Pieter Bisschoff tree volgens die grondwet as voorsitter op en verwelkom alle lede en 

waarnemers. Ds. Ronald Bain open uit Sagaria 8. Hy beklemtoon dat dit wat vir ons te 

wonderbaar mag lyk, nie vir God onmoontlik is nie. Vryheid is ook meer as net ŉ begeerte, 

dit is ŉ opdrag van God. 
 

2. Konstituering 

Die vergadering is wettig gekonstitueer vir die afhandeling van die sakelys met ŉ kworum 

teenwoordig.  

2.1. Presensie 

Sien ingeslote presensielys en skriftelike verskonings soos vooraf ontvang. 

 

3. Verkiesing van Raadslede 

3.1. Agtergrond 

Volgens die grondwet dien 30 lede op die Raad vir ŉ termyn van drie jaar. Elke jaar 

word 10 lede opnuut verkies wanneer die betrokke termyne veral. Oprigterslede was 

stigterslede wat permanent op die Raad gedien het. Ten tye van die 

grondwetverandering in 2019 was daar 16 oprigterslede op die Raad. Enkeles het 

intussen bedank of hulself nie weer beskikbaar gestel nie. Sommige stigterslede is 

ook herverkies, terwyl party wel uitgeval en dan gekoöpteer is. Mnr. Joost Strydom 

meld dat gereelde koöptering die verkiesingsproses oorbodig maak en ook daartoe 

lei dat ledetal oorskry word alhoewel dit verstaanbaar is dat die waardering teenoor 

oprigtingslede se jarelange betrokkenheid wel op so manier uiting vind. Bespreking 

volg en Dr. Pieter Mulder stel koöptering sonder stemreg van oprigterslede voor. Hy 

verklaar dat hy self ŉ oprigterslid is, maar nie om eie gewin hierdie voorstel maak nie 

maar om daardeur betrokkenheid en kundigheid van alle belangstellende 

oprigterslede te behou. Geen ander voorstelle word ontvang nie. Die saak word na 

die Raad verwys vir verdere hantering wanneer die nuutverkose Raad konstitueer. 

 

3.2. Verkiesing 

10 lede moet verkies word uit die 11 nominasies by name Ds. Ronald Bain, 

Mnr. André Coetzee, Mnr. Christo Conradie, Mnr. Werner Human, 

Mev. Corrie Jacobs, Mnr. James Kemp, Mev. Magdaleen Kleynhans, Mnr. Kallie Kriel, 

Mnr. Willie Spies, Mnr. Barend Uys en Mnr. Gerhard van Zyl. Van hierdie nominasies 



 

 

dien drie tans op die Uitvoerende Raad naamlik Mev. Corrie Jacobs, Mnr. James 

Kemp en Mev. Magdaleen Kleynhans. Die vergadering gaan oor tot stemming en die 

stembriewe word deur die personeel van die Orania Beweging getel. 
 

 

4. Goedkeuring van die vorige notule (17 Maart 2023) 

Die notule is vooraf gesirkuleer en word as gelese beskou. Goedkeuring van die notule 

word voorgestel deur Mnr. Sam de Klerk en gesekondeer deur Mev. Lida Strydom. 
 

 

5. Sake voortspruitend uit die vorige notule 

Geen sake nie. 
 

 

6. Verslag van werksaamhede tot Maart 2024 

Die voorsitter stel Mnr. Joost Strydom, Uitvoerende Hoof van die Orania Beweging, voor. 

Hy gee terugvoer oor die 2023/2024-tydperk. Te midde van ekonomiese druk kon die klein 

maar toegewyde span die Orania-idee steeds oordra en mense blyk toenemend meer 

ontvanklik daarvoor te wees. Die boodskap wat deur onsself, ons ondersteuners maar ook 

deur ons teenstanders uitgedra word, is ŉ teken van sukses. 

 

ŉ Sertifikaat word aan Mev. Elize Ungerer oorhandig om haar te bedank vir 30 jaar se 

getroue diens aan die Orania Beweging.  

 

Die vergadering het geleentheid om vrae te stel. Ds. Ronald Bain wonder oor die sin 

daarvan om vyandiggesinde joernaliste te ontvang. Dr. Pieter Mulder meld dat mens nooit 

vooraf seker is hoe die media mens gaan voorstel nie en dat gewaak moet word daarteen 

om teenstanders se negatiewe opmerkings en dreigemente ligtelik op te neem. 

Me. Amanda de Lange beaam hierdie stelling. Verder doen Mnr. Sam de Klerk ŉ beroep 

op leiersfigure om altyd spesifiek na onsself as die Afrikanervolk te verwys al is ons oor 

die land verspreid in verskillende gemeenskappe. 

 

Mnr. Joost Strydom reageer deur te noem dat die uitdaging van media-besoeke definitief 

verdere oorweging noodsaak. ŉ Balans moet gevind word tussen die tyd wat daaraan 

afgestaan word en die voordele wat tog daaruit voortvloei – ongeag of die dekking Orania 

positief of negatief voorstel. 

 

Mnr. Pieter Bisschoff bedank Mnr. Joost Strydom en sy personeel vir hul toewyding en 

harde werk. 

 

 

 



 

 

 

7. Finansiële state  

Mnr. Frans de Klerk gee terugvoer oor die ingeslote finansiële state wat ŉ skoon oudit 

ontvang het. Hy beklemtoon dat die Orania-idee uitgedra moet word. Die resultaat van 

Orania hang dus direk af van die beskikbare hulpbronne en vermoë om die idee te 

versterk, uit te dra en te realiseer. 

 

7.1. Orania Beweging 

ŉ Goeie finansiële jaar is beleef en word afgesluit met ŉ oorskot, wat onder andere 

bydraes tot die Krugerprojek insluit. Herwaardering van bates is ook gedoen. 

Belegging in die filiaal, Orania Beweging Beleggingsmaatskappy was R15 miljoen met 

rondom R700 000 kontant teen jaareinde. Deur die bates in ŉ aparte maatskappy te 

plaas, kan die bates as addisionele inkomste dien bo en behalwe ledegeld wat tans 

die hoofbron van inkomste is. Wanneer opbrengs op kapitaal verdien word binne 

Orania, deur binne Orania te belê, word Orania se groei ook bevorder. 

 

7.2. Helpsaamfonds 

Hierdie filiaal werf steun vir maatskaplike en gemeenskapsprojekte in Orania. Die 

afgelope jaar is rondom R2 miljoen ingekry waarvan ongeveer R1 miljoen toegedeel 

is aan skole, bejaarde sorg en maatskaplike instellings. Van die oorskot is ook vir 

beleggings aangewend wat terselfdertyd die gemeenskap dien maar ook opbrengs 

genereer. Deur in Gannabos (behuising) en ORASOL (kragvoorsiening) te belê, is tot 

voordeel van die gemeenskap. Die Eben van Zyl-trustfonds is geskuif na die Orania 

Beweging en word deur die Helpsaamfonds bestuur. Die kapitaal word in stand gehou 

en opbrengste word toegedeel vir bevordering van onderwys in Orania. Die 

Helpsaamfonds het op jaareinde ŉ kontantsaldo van R812 000 gehad. 

 

7.3. Orania Beweging Beleggingsmaatskappy (OBBM) 

Die doel is opbrengs op kapitaal. Beleggings word gerig op beleggings in Orania. 

Vooruitsigte is goed om die doelwit te bereik om 10% opbrengs op kapitaal te verdien 

en sodoende die inkomste van die Orania Beweging uit te brei. Die bates is tans drie 

erwe asook finansiële bates waarvan gedeeltes by OSK, Groeifonds en ORASOL belê 

is. OBBM het ŉ kapitaalgrondslag van omtrent R15 miljoen. 

 

7.4. Bespreking 

Mnr. Flip Buys beaam die leierskap se strategie om te mik vir ŉ finansiële opbrengs 

en daarmee saam ook ŉ kulturele dividend te verkry wat die Orania-ideaal versterk. 

Mnr. Frans de Klerk merk verder op dat ŉ gedienste erf waarvan die dienste 

deurlopend in stand gehou word, ŉ skaars kommoditeit in Suid-Afrika is en kan dus 



 

 

een van Orania se grootste mededingende voordele word. ŉ Volgende fase is dus dat 

belegging in Orania sin maak, ŉ goeie opbrengs kan lewer en terselfdertyd die 

politieke idee van Afrikanervryheid versterk. 
 

8. Aanstelling van ouditeure 

Mnr. Joost Strydom meld dat Logista buitengewone diens van hoogstaande gehalte lewer, 

ook by ander instellings in Orania en dat hul begrip toon vir Orania. 

Mnr. Conrad Basson stel voor dat Logista weer as ouditeure aangestel word en Mnr. Riaan 

Jacobs sekondeer die voorstel. Daar is geen teenvoorstelle nie. 
 

9. Mosies 

Geen mosies is ontvang nie. 
 

10. Besprekings 

Geen besprekingspunte is ontvang nie. 
 

11. Bekendmaking van Raadslede 

Die verkose raadslede is Ds. Ronald Bain, Mnr. André Coetzee, Mnr. Christo Conradie, 

Mev. Corrie Jacobs, Mnr. James Kemp, Mev. Magdaleen Kleynhans, Mnr. Kallie Kriel, Mnr. 

Willie Spies, Mnr. Barend Uys en Mnr. Gerhard van Zyl. Alle raadslede sal na afloop van 

die ledevergadering bymekaarkom vir konstituering van die Raad. 
 

12. Volgende vergadering 

Die ledevergadering sal D.V. Saterdag 22 Maart 2025 plaasvind. Mnr. Sam de Klerk 

versoek dat die ledenaweek nie moet bots met ander groot geleenthede wat in Orania 

aangebied word nie. 
 

13. Afsluiting 

Mnr. Pieter Bisschoff sluit af met gebed. 

 

 
 

Goedgekeur en geteken: 
 
_______________________________  _______________________________ 
Voorsitter van vergadering   Datum 
Mnr. Pieter Bisschoff 

 


